
MATSAYIN SUNNAR ANNABI DA ƘARFIN 

HUJJARTA(1) 

Dukkan godiya sun tabbata ga Allah, muna 

gode maSa, kuma muna neman taimakonSa, kuma 

muna neman gafararSa, kuma muna neman tsarin 

Allah daga sharrukan kawunanmu da kuma 

munanan ayukkanmu, duk wanda Allah Ya shiryar 

dashi to babu mai ɓatar dashi, kuma duk wanda Ya 

ɓatar to babu mai shiryar dashi, kuma ina 

shaidawa babu abin bautawa da gaskiya sai Allah 

Shi kaɗai baShida abokin tarayya, kuma ina 

shaidawa cewa Annabinmu Muhammad bawanSa 

ne kuma manzonSa ne, Allah Yayi daɗin yabo a 

gare shi da iyalansa da sahabbansa, kuma Yayi 

aminci aminci mai yawa. 

Amma ba'adu(2); kuji tsoron Allah ya ku bayin 

Allah haƙiƙanin jin tsoronSa, kuma ku kiyaye Shi 

a cikin ɓoye da kuma ganawa. 

Ayyuhal Muslimũn(3): Allah Ya aiko 

manzonSa Muhammad da shiriya da kuma addinin 

 
(1) An gabatar da wannan huɗubar ranar Juma`a, shida ga watan 

Jumada Al-Akhirah, shekara ta dubu ɗaya da ɗari huɗu da 

arba`in da huɗu bayan Hijra, a masallacin Annabi. 

(2) Bayan haka; Ana kawo ta ne domin ɗora zance, bayan 

gabatarwa da shimfiɗa. 

gaskiya, a yanayi na yankewar Manzanni, da kuma 

ɓacewar littattafai, da kuma jirkita maganganu da 

canza shari'o'i, sai ƙasa tayi haske da manzancinsa 

bayan duhunta, kuma zukata suka haɗu a dalilinsa 

bayan rarrabuwarsu, kuma Ya sanya shiriya da 

tsira a cikin binsa, da kuma ɓata da taɓewa cikin 

saɓa masa. 

Ubangijinsa Ya aiko shi da mafi cikar 

manzancinSa, da kuma mafificin littattafanSa, da 

kuma cikamakin shari'o'inSa; domin su zama hujja 

akan halittu, da kuma yanke hanzari, yazo daga 

wajen UbangijinSa da hasken manzanci wanda 

yake yaye kowane duhu, kuma dashi ne rayuka 

suke rayuwa, Allah Maɗaukaki Ya ce: 

   ىٰ  ني  نى  نن  نم  نز  نر  مم  ما  لي  ُّٱ

 ٱٱٱٱٱَّ  ئحئخ  ئج  يي  يى  ين  يم  يز  ير

(Shin kuma wanda ya kasance matacce ne, 

sa'an nan Muka rãyar da shi, kuma Muka sanya 

masa wani haske yanã tafiya da shi a cikin mutane, 

yanã zama kamar wanda misãlinsa yanã cikin 

duffai shĩ kuma ba mai fita ba ne daga gare su?) 

[Al-an'ãm: 122]. 

 
(3) Yã ku Musulmai. 

Kuma filla fillar shiriya zuwa ga gaskiya da 

alkairi ba'a sanin sa face ta hanyar wahayi,  

   نح   نج  مي  مى  مم   محمخ  مج  لي   لى  لم   لخ ُّٱ

 ٱَّ يخيم  يح  يج  هي  هى   هم  هج  ني   نى  نم  نخ

(Kuma hakanan Muka yi wahayi zuwa gareka 

na wani rũhi na daga umurninMu, Ba ka kasance 

kã san abin da yake cikin littãfi ba kõ abin da yake 

ĩmãnine ba, kuma amma Mun sanya shi -rũhin 

watau Alƙur'ãni- wani haske ne Munã shiryar da 

wanda Muka so daga cikin bãyĩnMu  da shi) [Ash-

shura: 52]. 

Domin sunnarsa wahayi ce kamar Alƙur'ani, 

Ruhi amintacce Jibril aminci ya tabbata a gare shi 

ya saukar da ita gare shi, Allah Maɗaukaki Ya ce: 

 ٱَّلخلم  لح   لج   كم    كل  كخ  كح  كج  قم   قح   ُّٱ

)Kuma Allah Yã saukar da Littãfi da hikima 

gare ka kuma Ya sanar da kai abin da ba ka 

kasance kã sani ba) [An-nisa'i: 113]. Kuma hikima 

itace Sunnah bisa ittifaƙin magabata. 

Don haka magan-ganunsa da ayyukansa yabo 

da aminci su tabbata   a gare shi  shiriya ne kuma 

gaskiya ce, Allah Maɗaukaki Ya ce: 

  نخ   نح  نج  *  مى  مم  مخ  مح  مج  *  لى  لم  لخ ُّٱ

ٱَّٱهي  هى  هم  هج  ني  *  نم

  Inã rantsuwa da taurãro a lõkacin da ya faku  * 

Ma'abocinku bai ɓata ba kuma bai dulmiya ba  *  

Kuma baya magana a bisa son rai  * fãce wahayi 

ne da ake aikõwa) [An-najmi: 1-4]. 

Kuma hadisin Annabi -yabo da amincin Allah 

su tabbata a gare shi- ya dace da hankula da 

asullai, hankalin wanda yasan matsayin da Allah 

Ya aza ManzonSa -yabo da amincin Allah su 

tabbata a gare shi- a kansa game da AddininSa 

baya musanta shi, da kuma abinda ya farlanta akan 

mutane na yimasa biyayya, kuma zuciyar wanda 

ya ƙudurce gaskata shi cikin abinda ya faɗa, da 

binsa cikin abinda yayi hukunci dashi, bazai guje 

shi ba. 

Kuma Allah Mai tsarki Ya saukarwa 

ManzonSa wahayi guda biyu -Alƙur'ani da 

Sunnah-, kuma su ababen gwamawa ne a wajen 

hujja dasu, kuma Allah Ya wajabtawa bayinSa 

imani dasu da kuma aiki da abinda ke cikinsu, 

kuma wanda ya rarrabe tsakaninsu ya riya cewa 

Alƙur'ani yana wadatarsa cikin al'amarin addini, to 

shi kamar wanda yake yin imani ne da sashin 

littafi kuma ya kafircema wani sashi, to lallai bin 

ɗayansu bin ɗayan ne, kuma Alƙur'ani da Manzo 

basa saɓawa har abada, kamar yadda sashin 

Alƙur'ani  baya saɓawa, Allah Maɗaukaki Ya ce: 

 ٱَّثم   ثز   ثر   تي   تى  تن   تم  تز  تر  بيُّٱ

(kuma dã yã kasance daga wurin wanin Allah 

ne to haƙĩƙa dã sun sãmu a cikinsa sãɓãni mai 

yawa) [An-nisa'i: 82]. 

Domin dukkan abinda Ya umurci ManzonSa -

yabo da amincin Allah su tabbata a gare shi- dashi 

ko Ya haneshi gameda shi; to shi kamar 

kwatankwacin abinda Allah Yayi umurni dashi ko 

Yayi hani gameda shi ne, Annabi -yabo da 

amincin Allah su tabbata a gare shi- ya ce: «Yayi 

kusa ɗayanku ya ƙaryatani alhali shi yana 

kishingiɗe kan karagarsa, ana zantar da hadisi 

na, sai yace:tsakaninmu daku littafin Allah, 

abinda muka samu cikinsa na halal zamu 

halatta shi, kuma abinda muka samu cikinsa na 

haram zamu haramta shi, to ku saurara, lallai 

abinda Manzon Allah ya haramta shi kamar 

abinda Allah Ya haramta ne » (Ahmad ya 

ruwaito shi), Ash'shaukani -Allah Ya jiƙansa- ya 

ce: «Tabbatuwar hujjancin Sunnah mai tsarki, da 

cin gashin kanta wajen shar'anta hukunce-hukunce 

matsananciyar buƙata ce ta addini, babu mai 

saɓawa kan haka sai wanda bashi da rabo a cikin 

addinin musulunci». 

Allah Ya tsare AnnabinSa -yabo da amincin 

Allah su tabbata a gare shi- a cikin maganganunsa 

da ayyukansa, kuma Ya tsare shi daga kaidin 

maƙiyansa, har ya isar da manzanci mafi cikan 

isarwa,  

  تي   تى  تن  تزتم  تر   بي  بى  بن  بم   بز  بر  ُّٱ

َّ  فيقى  فى   ثي   ثى  ثمثن  ثز  ثر 

Yã kai Manzo Ka isar da abin da aka saukar 

zuwa gare ka daga Ubangijinka Kuma idan ba ka 

aikata ba to ba ka isar da manzancinSa ba, Kuma 

Allah Yanã tsare ka daga mutãne) [Alma'idah: 67]. 

Aisha –Allah Ya yarda da ita- tã ce: «Wanda ya 

zanta maka cewa Muhammad -yabo da amincin 

Allah su tabbata a gare shi- yã ɓoye wani abu daga 

cikin abinda Allah Ya saukar gare shi to haƙiƙa 

yayi ƙarya, kuma Allah Yana cewa:  

ٱٱَّ تزتم  تر   بي  بى  بن  بم   بز  بر  ُّٱ

Yã kai Manzo Ka isar da abin da aka saukar 

zuwa gare ka (Bukhari da Muslim suka ruwaito 

shi), Al'auza'i -Allah Ya jiƙansa- yace: «Idan wani 

hadisi ya isa gareka daga Manzon Allah -yabo da 

amincin Allah su tabbata a gare shi-, to kashedinka 

ka tafi kan saɓaninsa; domin lallai Manzon Allah -

yabo da amincin Allah su tabbata a gare shi- ya 

kasance mai isarwa ne ga Allah Maɗaukaki». 

Kuma Annabi -yabo da amincin Allah su 

tabbata a gare shi- mai kiran bayi ne zuwa ga 

Aljannah; wasu jama'u daga cikin mala'iku sun 

buga misalin Annabi -yabo da amincin Allah su 

tabbata a gare shi- sai suka ce: «Misalinsa kamar 

misalin wani mutum ne da ya gina wani gida, sai 

ya haɗa maciyar abinci, ya aika mai kira, to wanda 

duk ya amsawa mai kiran zai shiga gidan, wanda 

kuma bai amsawa mai kiran ba bazai shiga gidan 

ba, kuma bazai ci daga abincin ba, suka ce: to 

gidan shine Aljannah, mai kiran shine Muhammad 

-yabo da amincin Allah su tabbata a gare shi-, to 

wanda yayi biyayya ga Muhammad -yabo da 

amincin Allah su tabbata a gare shi- to haƙiƙa yayi 

biyayya ne ga Allah, wanda kuma ya saɓawa 

Muhammad -yabo da amincin Allah su tabbata a 

gare shi- to ya saɓama Allah, kuma Muhammad 

mai rabawa ne a tsakanin mutane» (Bukhari ya 

ruwaito shi). 

Kuma ita sunnarsa -yabo da amincin Allah su 

tabbata a gare shi- bayani ce na Alƙur'ani, da kuma 

sharhinsa, da ita ne ake sanin abinda aka dunƙule 

cikinsa, kuma daga cikinta ake ɗaukar daki-dakin 

bayanan shari'a, kuma ake saukar da ayoyin 

Alƙur'ani a bisa fuskokinta, Allah Maɗaukaki Ya 

ce:  

ٱٌَّّ  ىٰ  رٰ  ذٰ  يي  يى  يم  يخ   يح  يجُّٱ

(kuma Mun saukar da Ambato zuwa gare ka 

dõmin ka bayyanama mutãne abin da aka 

sassaukar zuwa gare su kuma don tsammãninsu su 

yi tunãni) [An-nahl: 44]. 

Annabi -yabo da amincin Allah su tabbata a 

gare shi- ya sanar da sahabbansa da sauran 

al'ummarsa abin bautarsu, da kuma Allahnsu, mafi 

cikar sanarwa, har ya zama kamar su suna 

kallonSa ne suna shaidaShi da siffofin kamalarSa 

da kamannin ɗaukakarSa, kuma ya sanar dasu 

Annabawa da kuma al'ummunsu, da kuma abinda 

ya gudana dasu, da kuma abunda ya auku ga 

al'ummunsu tare dasu, har kamar kace su sun 

kasance ne a tsakaninsu, kuma ya sanar dasu game 

da hanyoyin alkhairi da na sharri ƙananunsu da 

manyansu,  abinda ba wani Annabi da ya sanar da 

al'ummarsa a gabaninsa. 

Kuma da ba don sunnar Annabi -yabo da 

amincin Allah su tabbata a gare shi- da wani 

musulmi bai shiryu zuwa ga adadin raka'o'in 

salloli ba, ko gwargwadon zakkah ba, ko siffar 

hajji da umurah ba, ko hukunce-hukunce cinikayya 

da auratayya ba, da waninsu daga daki-dakin 

bayanan addini, Abdullahi ɗan Umar -Allah Ya 

yarda dasu- ya ce: «Lallai Allah Ya aiko 

Muhammad -yabo da amincin Allah su tabbata a 

gare shi- alhali bamu san komai ba, kawai muna 

aikatawa ne kamar yadda muka ga yana 

aikatawa», wani mutum yazo wurin Imran ɗan 

HuSain -Allah Ya yarda dasu- sai ya tambaye shi 

game da wani abu, sai ya zanta masa, sai mutumin 

yace: ku zanta daga littafin Allah kada ku zanta 

daga waninsa, sai Imran -Allah Ya yarda dashi- 

yace: «Shin kana samu cikin litttafin Allah cewa 

sallar  azahar raka'a huɗu ce ba'a bayyana karatu 

cikinta?, da kuma adadin salloli da kuma adadin 

zakkah, da makamancinsu? Sannan yace: shin 

zaka samu wannan a fayyace cikin littafin Allah? 

Lallai Allah Ya tsara haka, kuma sunna ce take 

fassara hakan», Shaikhul Islam Ibnu Taimiyyah -

Allah Ya jiƙansa- ya ce:«Sunnar Manzon Allah -

yabo da amincin Allah su tabbata a gare shi- tana 

fassara Alƙur'ani kuma tana bayyana shi, kuma 

tana nuni zuwa gare shi, kuma tana bayani game 

dashi». 

Kuma Annabi -yabo da amincin Allah su 

tabbata a gare shi- yazo da alkairin duniya da 

lahira kacokam ɗinsa, kuma Allah Baya buƙatar da 

halittu zuwa ga wani wanda ba Shi ba, a wajen yin 

bayani, saboda hakane ya kwaɗaitar da al'ummarsa 

kan kiyaye sunnarsa da isar da ita zuwa ga halittu, 

Annabi -yabo da amincin Allah su tabbata a gare 

shi- ya ce: «Lallai wanda yake halarce ya 

isarma wanda baya nan, yana yiwuwa wanda 

aka isarma ya zama yafi kiyayewa sama wanda 

yaji» (Bukhari da Muslim suka ruwaito shi). 

Kuma dukkan abinda Annabi -yabo da amincin 

Allah su tabbata a gare shi- yazo dashi to riƙo 

dashi wajibi ne a kan bayi, kuma dukkan abinda 

yayi hani kansa, ko yayi gargaɗi game da shi, ya 

wajaba a nisance shi, Allah Maɗaukaki Ya ce:  

 َّ ئجئح  يي  يى   ين  يم  يز  ير  ىٰ ُّٱ

)kuma abin da Manzo ya zo maku dashi to ku 

riƙe shi kuma abin da ya hane ku kansa to ku bar 

shi) [Al-hashri: 7]. 

Kuma bawa baya kaiwa ga haƙiƙanin Imani sai 

idan yaƙini ya cika zuciyarsa da gasgata Annabi -

yabo da amincin Allah su tabbata a gare shi- a 

cikin dukkan abinda yazo dashi, kuma bai yi 

tantama ba wajen miƙa wuya ga wani abu daga 

cikin umurninsa ba, kuma bai ji wata ƙunci ba a 

cikin ransa na miƙa wuya ga abinda ya bada 

labarinsa, Allah Maɗaukaki Ya ce: 

   تم  تخ  تح  تج  به  بم  بخ  بح  بجُّٱ
َّسح   سج  خم  حمخج  حج  جم  جح  ثم  ته

)Kaɗai Mũminai sũ ne waɗanda suka yi ĩmãni 

da Allah da ManzonSa sa'an nan ba su yi shakka 

ba kuma suka yi jihãdi da dũkiyarsu da kuma 

rãyukansu cikin tafarkin Allah Waɗannan sũ ne 

mãsu gaskiya) [Al-hujurãt: 15]. 

Ba haka bama ai imanin bawa baya inganta har 

sai ya kai ƙarar hukunci zuwa ga shari'arsa da 

sunnarsa da kuma abinda yazo dashi a cikin 

kowane babba da ƙarami na daga al'amarin addini, 

kuma tare da haka ya kasance mai yalwar ƙirji ne 

gameda hukuncinsa, kuma bazai samu wata 

damuwa  a ransa ba game dashi, kuma ya miƙa 

wuya ga al'amarinsa matuƙar miƙa wuya, Allah 

Maɗaukaki Ya ce:  

  ضح  ضج  صم  صخ  صح  سم   سخ  سح  سج  خمُّٱ
َّفج  غم  غج  عم  عج  ظم  طح   ضم  ضخ

) To a'aha Ina rantsuwa da Ubangijinka ba za su 

yi ĩmãni ba sai sun yarda da hukuncinka ga abin da 

ya sãɓa a tsakãninsu sa'an nan kuma ba su sãmi 

wani ƙunci a cikin zukãtansu ba daga abin da ka 

hukunta kuma su miƙa wuya haƙiƙanin miƙawa (  

[An-nisa'i: 65]. 

Kuma Allah Mai buwaya da ɗaukaka bisa 

falalarSa Ya aiko mana da Annabi -yabo da 

amincin Allah su tabbata a gare shi- domin mu 

bishi, kuma Halifofi shiryayyu basu kasance ba 

suna gabatar da maganar wani akan sunnar Annabi 

-yabo da amincin Allah su tabbata a gare shi- ba, 

Uthman -Allah Ya yarda dashi- ya ce: «Ban 

kasance zan iya barin sunnar Manzon Allah -yabo 

da amincin Allah su tabbata a gare shi- saboda 

maganar wani cikin mutane ba», kuma jagororin 

addini sunyi ittifaƙi irin ittifaƙi na yaƙini kan 

wajabcin bin Manzon Allah, kuma a bisa wannan 

tafarki miƙaƙƙe malamai na Allah suka tafi, Ash-

shafi'i: -Allah Ya jiƙansa- ya ce: «Musulmai sunyi 

ijam'i kan cewa duk wanda wata Sunnah ta 

Manzon Allah ta bayyana a gare shi: ba ya halatta 

a gare shi ya barta saboda maganar wani». 

To ya wajaba ga bawa ya kasance mai bin 

Manzon Allah -yabo da amincin Allah su tabbata a 

gare shi- ne a cikin dukkan al'amuransa, Allah 

Maɗaukaki Ya ce:  

َّ لىلي  لم  كي  كى  كم  كل  كا  قي  قى ُّٱ

)  Yã ku waɗanda suka yi ĩmãni Kada ku gabãta 

da kõme gaba ga Allah da ManzonSa) [Al-hujurat: 

1]. 

Ibnu Katheer -Allah Ya jiƙansa- ya ce: «watau: 

kada ku yi gaggawa cikin abubuwa gabaninsa; a'a 

ku kasance biye dashi a cikin dukkan al'amura». 

Kuma dukkan wani al'amari bisa saɓanin 

sunnar Annabi -yabo da amincin Allah su tabbata 

a gare shi- to babu alkhairi a cikinsa, Sufyan ɗan 

Uyainah -Allah Ya jiƙansa- ya ce: «Lallai Manzon 

Allah -yabo da amincin Allah su tabbata a gare 

shi- shine ma'auni mafi girma, a kansa ne ake 

bijirto da abubuwa, a kan ɗabi'unsa da tarihin 

rayuwarsa, da shiriyarsa, to abinda ya dace da su 

to shine gaskiya, abinda ya saɓa masu shine ɓata». 

Kuma saɓama umurninsa -yabo da amincin 

Allah su tabbata a gare shi- mai wajabta ƙasƙanci 

ne a duniya da lahira, Manzon Allah -yabo da 

amincin Allah su tabbata a gare shi- ya ce: «kuma 

an sanya wulaƙanta da ƙasƙanci a kan wanda 

ya saɓama umurni na» (Ahmad ya ruwaito shi), 

kuma shi sababi ne na asara da kuma mummunan 

ƙarshe,  

 َّ تخ  تح  تج   به  بم  بخ  بح  بج  ئه  ُّٱ

(kuma wanda duk bai yi imani da Allah da 

ManzonSa ba, to lallai Mu Mun tanadarma kafirai 

wata wuta mai balbali) [Al-fathi: 13].    

Kuma duk wanda yayi karo da sunnar Annabi -

yabo da amincin Allah su tabbata a gare shi- da 

wata magana ko aiki, ko hankali, ko ƙiyasi; to 

haƙiƙa bai tsaya da abinda Allah Ya wajabta a gare 

shi ba na girmama Manzon Allah -yabo da 

amincin Allah su tabbata a gare shi- da darajta shi, 

Allah Maɗaukaki Ya ce: 

   صخ  صح  سم  *  سح  سج  خم   خج  حم ُّٱ

  لم  لخ  *   طح  ضم  ضخ  ضجضح  صم

َّ مح  مج  لي  لى

(Lallai Mũ Mun aike ka kanã mai shaida kuma 

mai bãyar da bushãra kuma mai gargaɗi * Dõmin 

ku yi ĩmani da Allah da ManzonSa kuma ku 

ƙarfafa shi kuma ku girmama Shi kuma ku 

tsarkake Shi Allah sãfiya da maraice * Lallai 

waɗanda ke yi maka mubãya'a kaɗai Allah ne suke 

yi ma mubãya'a) [Al-fathi: 8-10]. 

Kuma duk wanda ya juya baya ga sunnar 

Annabi -yabo da amincin Allah su tabbata a gare 

shi- ko ya ɗaga kai daga yin ruƙo da ita, ko ya 

sanya shakku kan maganarsa da kuma abinda yazo 

dashi, ko yayi karan tsaye a gare shi da hankali ko 

son rai; zai yi nadama ranar tashin alƙiyama kan 

abinda hannuwansa suka aikata na wannan,  

َّبي   بى    بن  بم  بز   بر   ئي  ئى  ئن   ئم   ئز  ُّٱ

(Rãnar da ake jũya fuskõkinsu a cikin wuta 

sunã cẽwa "Kaiconmu inama da ace munyi 

biyayya ga Allah kuma mukayi biyayya ga 

Manzo") [Al-ahzab: 66]. 

Kuma wanda wani abu na sunnar Annabi -yabo 

da amincin Allah su tabbata a gare shi- ya bayyana 

a gare shi sai ya bar shi alhali yana sane; to 

wannan ya faru ne saboda karkacewar zuciyarsa, 

Abubakar -Allah Ya yarda dashi- ya ce: «Ban 

kasance zan bar wani abu, da Manzon Allah -yabo 

da amincin Allah su tabbata a gare shi- ya kasance 

yana aiki dashi ba, face sai nayi aiki dashi; domin 

ni ina jin tsoro idan na bar wani abu daga 

umurninsa in karkace» (Bukhari ya ruwaito shi). 



MATSAYIN SUNNAR ANNABI DA ƘARFIN HUJJARTA 17 

alqasim.com-a 

Kuma wanda ya bar Sunnah saboda ƙyamatarta 

ko saboda jin fifiko kanta, to shi ya cancanci narko 

azaba mai tsanani, Manzon Allah -yabo da 

amincin Allah su tabbata a gare shi- ya ce: 

«Wanda duk ya ƙyamaci sunnata to baya tare 

dani» (Bukhari da Muslim  suka ruwaito), 

Shaikhul Islam -Allah Ya jiƙansa- ya ce: 

«Munafuncin da yake cikin Alƙur'ani shine 

munafunci ga Manzon Allah -yabo da amincin 

Allah su tabbata a gare shi- ». 

Kuma babu abinda yake fitar da mutane daga 

duhun ɗimuwa, kuma ba abinda zai riƙe hannunsu 

a lokacin fitintinu da yawan saɓani tsakanin 

mutane; face riƙo da  sunnar Annabi -yabo da 

amincin Allah su tabbata a gare shi-, da lazimtarta 

a cikin dukkan hali, Annabi -yabo da amincin 

Allah su tabbata a gare shi- ya ce: «to lallai 

wanda duk yayi tsawon rai daga cikinku a 

bayana, to da sannu zai ga saɓani mai yawa, to 

ina umurtarku da lazimtar sunnata da sunnar 

halifofi shiryayyu masu shiryarwa, kuyi ruƙo 

da ita, kuma ku riƙe da turamun haƙora » (Abu 

Dawuda  ya ruwaito shi). 

Kuma bin Annabi -yabo da amincin Allah su 

tabbata a gare shi- yana gadar da son Allah da 

gafarta zunubai, Allah Maɗaukaki Ya ce:  

  ئن   ئم  ئز  ئر  ّٰ    ِّ  ُّ   َّ  ٍّ  ٌّ ُّٱ

  تى   تن  تزتم  تر  بي   بى *    بم   بز  بر  ئىئي

 َّ  ثن    ثم  ثز  ثر  تي

(Ka ce "Idan kun kasance kunã son Allah to ku 

bĩ ni Allah Ya sõ ku kuma Ya gãfarta maku 

zunubanku Kuma Allah Mai gãfara ne Mai jin ƙai"  

 * Ka ce "Ku yi ɗã'a ga Allah da Manzo" To amma 

idan sun jũya bãya to lallai Allah bã Ya son 

kãfirai) [Ali-Imaran: 31-32]. 

Kuma wanda yayi biyayya ga Annabi -yabo da 

amincin Allah su tabbata a gare shi- kuma yabi 

sunnarsa to lallai shi abin yima alƙawari ne da 

gidan Aljannah, Annabi -yabo da amincin Allah su 

tabbata a gare shi- ya ce: «Dukkan al'ummata 

zasu shiga Aljanna sai wanda ya ƙi, suka ce: Ya 

Manzon Allah waye zai ƙi? Yace: wanda yayi 

min biyayya ya shiga aljannah, wanda kuma ya 

saɓa min to haƙiƙa ya ƙi» (Bukhari ya ruwaito 

shi). 

Kuma Annabi -yabo da amincin Allah su 

tabbata a gare shi- ya rasu alhali babu wani tsuntsu 

dake kaɗa fuka-kansa a cikin sama face ya 

ambatama al'umma ilimi a gameda shi, kuma ya 

koyar dasu ladduban barci, da tashi, da zama, da ci 

da sha, har biyan buƙata, kuma ya siffanta masu 

al'arshi, da Al-kursiyyi, da sama, da mala'iku, da 

Aljanu, da wuta, da Aljannah, da ranar tashin 

Alƙiyama, da abinda ke cikinta har kai kace kamar 

suna gani da ido ne. 

Kuma su bayi abin tambaya ne gameda Annabi 

-yabo da amincin Allah su tabbata a gare shi- ranar 

tashin Alƙiyama, Yabo da aminci su tabbata a gare 

shi yayi huɗuba ga mutane a hajjin bankwana, 

bayan shekaru masu albarka na kira zuwa ga 

Allah, da wahal-halu da faɗi tashi, sai yace a cikin 

huɗubarsa: «kuma ku za'a tambaye ku gameda 

ni, to ku mai zaku ce? Sai suka ce: Mun shaida 

cewa haƙiƙa ka isar, ka gabatar, kuma kayi nasiha, 

sai yayi haka da yatsarsa manuniya yana ɗagata ga 

sama sannan yana juyota zuwa ga mutane: 

Ya Allah ka shaida, Ya Allah ka shaida- har sau 

uku-» (Muslim ya ruwaito shi). 

Kuma Ubangijinsa Yayi masa shaidar cewa ya 

sauke abinda ke kansa, kuma Allah Bai karɓi ransa 

ba har sai da ya tsayar da hujja dashi a kan bayi  

 َّثرتي   تى   تن  تم   تز   تر    بي  بى   بن   بم   بز  ُّٱ

)A yau ne Na kammala maku adddininku, 

kuma Na cika ni'imaTa a gareku, kuma Na yardar 

maku da musulunci matsayin addini) [Al-ma'idah: 

3]. 

Wa ba'adu, Ayyuhal Muslimũn(4): 

Tushen Addinin Musulunci shine: shaida da 

tauhidi ga Allah Shi kaɗai, da shaida da manzanci 

ga Ananbinsa Muhammad -yabo da amincin Allah 

su tabbata a gare shi-; ɗayansu baya amfani ba tare 

da ɗayan ba, Allah Maɗaukaki Ya ce: 

َّ طحظم  ضم  ضخ  ضح   ضج  صم ُّٱ

(Kuyi imani da Allah da ManzonSa da kuma 

hasken da Muka saukar) [At-tagabun: 8], kuma 

bawa bazai kasance mai gaskiya ba cikin 

shaidawarsa ga Annabi Muhammad da Manzanci 

sai da binsa, da mika wuya gare shi, Allah 

Maɗaukaki Ya ce: 

ٱَّ محمخ  مج  لي  لى  لم  لخ ُّٱ

(Wanda yayi biyayya ga Manzo, to haƙiƙa 

yayima Allah biyayya) [An-nisa'i: 80], kuma 

magan-ganunsa da ayyukansa hujja ne ta shari'a, 

kuma rayuwarsa da shiryarsa addini ne da ake 

binsa, kuma halittu a cikin ƙabur-buransu za'a 

 
(4) Bayan Haka, Yã ku Musulmai. 

tambaye su game da shi, kuma za'a jarrabasu 

dashi. 

Ina neman tsarin Allah daga shaiɗan jefaffe 

   تم  تز  تر  بي  بى  بن   بم   بز  بر  ئي  ُّٱ

  ثى    ثن  ثزثم  ثر   تي   تى   تن

َّ كي   كى   كم  كاكل  قي  قى   في  * ثي 

(Kuma waɗannan da suka yi ɗã'a ga Allah da 

MazonSa to waɗannan sunã tãre da waɗanda Allah 

Ya yi ni'ima garesu daga cikin annabãwa da mãsu 

yawan gasgatãwa da masu shahãda da sãlihai, 

kuma waɗannan sun kyautatu ga zama abõkan 

tafiya * Wancan falalar daga Allah take kuma 

Allah Yã isa zama Masani)  [An-nisa'i: 69-70]. 

Allah Yayi min albarka tare daku cikin 

Alƙur'ani mai girma…

HUƊUBA TA BIYU 

Dukkan yabo sun tabbata ga Allah bisa 

kyautatawarSa, godiya ta tabbata a gare Shi bisa 

datarwarSa da kyautarSa, kuma ina shaidawa babu 

abin bautawa da gaskiya sai Allah Shi kadai baShi 

da abokin tarayya don girmama al'amarinSa, kuma 

ina shaidawa Annabinmu Muhammad bawanSa ne 

kuma ManzonSa ne, yabo da amincin Allah su 

tabbata a gare shi da iyalansa da sahabbansa, da 

kuma daɗin aminci mai yawa. 

Ayyuhal Muslimũn(5): 

Kuyi riƙo da littafin Allah domin shine igiyarSa 

mai ƙarfi, kuma ku girmama sunnar Annabinku -

yabo da amincin Allah su tabbata a gare shi-, ku 

lizimci abinda ke cikinta, domin cikin haka akwai 

kare ra'ayi daga yin kuskure, da kuma aminci a 

cikin ƙarshen lamari, Az-zuhuri -Allah Ya jiƙansa- 

ya ce: «Waɗanda suka gabata daga cikin 

malamanmu sun kasance suna cewa: riƙo da 

Sunnah tsira ne». 

Kuma babu wadatuwa ga wani daga cikin 

halittu game da abinda Manzo -yabo da amincin 

Allah su tabbata a gare shi- yazo dashi, kuma 

 
(5) Bayan haka, Ya ku Musulmai. 

buƙatar mazauna ban ƙasa ga sunnar Annabi -yabo 

da amincin Allah su tabbata a gare shi- kamar 

buƙatuwarsu ne zuwa ga abinci da abin sha; bal 

ma yafi haka girma, kuma babu tabbatuwa ga 

mazauna ban ƙasa face sai idan sunnar Annabi -

yabo da amincin Allah su tabbata a gare shi- ta 

zama samammiya a cikinsu. 

Kuma a ƙarshen zamani idan guraben 

manzanni  suka ɓace a ban ƙasa, suka shafe baki 

ɗaya, Allah Zai rusa duniyar sama da ƙasa ya tayar 

da alƙiyama. 

Sannan ku sani lallai Allah Ya umurceku da yin 

salati da sallama ga AnnabinSa...

